
				এই পাতাটির মুদ্রণ সংশোধন করা প্রয়োজন। 
SSV) ক্লাইব চরিত ।
করিয়া যে পৰ্যন্ত না মিটমাট হয় সে সময় পৰ্যন্ত তুমি অপেক্ষা কর।” পাছে ফৌজদার ইংরাজদের সংবাদ আদান প্রদানের কোনরূপ বাধা প্ৰদান করে তাহার প্রতিকারের জন্য “ব্রীজওয়াটার” নামক জাহাজ হুগলীর সম্মুখে নোঙ্গার ফেলিয়া অবস্থান করে। সেক সাহেবের ইংরাজ ভয়ে বুদ্ধি ভ্ৰংশ হইয়াছিল। কাজেই তিনি ক্লাইবের মন্ত্রে মুগ্ধ হইয়। নিশ্চেষ্ট ভাবে অবস্থান করিয়াছিলেন। বরাহনগর হইতে কিলপাটিক নৌকাযোগে রাত্ৰ ১১টার সময় চন্দন নগরে ক্লাইবের সহিত মিলিত হইলেন । ক্লাইব ১৩ই জুন ৬ শত ৫০ জন গোর। ১ শত মোটে ফিরিঙ্গি, ১৫১ জন গোরা গোলন্দাজ ৮টা কামান এবং দুই হাজার একশত কালা সেপাই লইয়া অদৃষ্ট পরীক্ষা করিতে রঙ্গক্ষেত্রে অবতীণ হইলেন ।
বলা বাহুলা সাদার দল নৌকা করিয়া, আর কালারদল পদ - ব্ৰজে গমন করিয়। অপরাহ তিনটার সময় নওসরাই উপস্থিত হয় । ১৪ই, প্ৰাতঃকালে কালার দল আবার চলিতে লাগিল। -- রাস্তাঘাট ভাল না থাকায় তাহদের ক্লেশের সীমা রহিল না, অজ্ঞাত প্রদেশে, সন্দেহজনক ভবিষ্যৎ আশার উপর নির্ভর না করিয়া ১ জন জমাদার, ১ জন। হাবিলদার, এবং ২৯ জন তেলাঙ্গা সেপাই, ইংরাজপক্ষ পরিত্যাগ করিয়া গমন করে। গোরা বোঝাই প্রথম নৌকা রাত্ৰ ১১ টার সময় কালনায়, কালাদের সহিত মিলিত হয়। এই দিন দিবা ৩ টার সময় কাশীমবাজারের ওয়াটস প্রভৃতি এবং ৩০ জন গোরা ইহাদের সহিত মিলিত হয়। ] এই দিবস খোজ৷ পেক্রিস ও মীরজাফরের লোক ক্লাইবের সহিত মিলিত হইয়াছিল। ক্লাইব, ধীরে ধীরে ১৭ই পাটুলী উপস্থিত হইলেন। ইতিপূর্বে ক্লাইব কাটওয়ার কেল্লাদারকে ভয় দেখাইয়া

